
હનુમત્કૃતં ૧ રામસ્તોત્રમ્ ૧૨

હનુમાનુવાચ ।
નમો રામાય હરયે વિષ્ણવે પ્રભવિષ્ણવે ।
આદિદેવાય દેવાય પુરાણાય ગદાભૃતે॥ ૩૧॥
વિષ્ટરે પુષ્પકં નિત્યં નિવિષ્ટાય મહાત્મને ।
પ્રહૃષ્ટવાનરાનીકજુષ્ટપાદામ્બુજાય  તે॥ ૩૨॥
નિષ્પિષ્ટ રાક્ષસેન્દ્રાય જગદિષ્ટવિધાયિને ।
નમઃ સહસ્રશિરસે સહસ્રચરણાય ચ॥ ૩૩॥
સહસ્રાક્ષાય શુદ્ધાય રાઘવાય ચ વિષ્ણવે ।
ભક્તાર્તિહારિણે   તુભ્યં સીતાયાઃ પતયે નમઃ॥ ૩૪॥
હરયે નારસિંહાય   દૈત્યરાજવિદારિણે ।
નમસ્તુભ્યં વરાહાય દંષ્ટ્રોદ્ધૃતવસુન્ધર ॥ ૩૫॥
ત્રિવિક્રમાય ભવતે બલિયજ્ઞવિભેદિને ।
નમો વામનરૂપાય નમો મન્દરધારિણે॥ ૩૬॥
નમસ્તે મત્સ્યરૂપાય ત્રયીપાલનકારિણે ।
નમઃ પરશુરામાય ક્ષત્રિયાન્તકરાય તે॥ ૩૭॥
નમસ્તે રાક્ષસઘ્નાય નમો રાઘવરૂપિણે ।
મહાદેવ મહાભીમ મહાકોદણ્ડભેદિને॥ ૩૮॥
ક્ષત્રિયાન્તકરક્રૂરભાર્ગવત્રાસકારિણે ।
નમોઽસ્ત્વહિલ્યા સન્તાપહારિણે ચાપહારિણે॥ ૩૯॥
નાગાયુતવલોપેતતાટકાદેહહારિણે ।
શિલાકઠિનવિસ્તારવાલિવક્ષોવિભેદિને॥ ૧.૪૬.૪૦॥
નમો માયા મૃગોન્માથકારિણેઽજ્ઞાનહારિણે ।

દશસ્યન્દનદુઃખાબ્ધિશોષણાગસ્ત્યરૂપિણે॥ ૪૧॥
અનેકોર્મિસમાધૂતસમુદ્રમદહારિણે   ।
મૈથિલીમાનસામ્ભોજભાનવે લોકસાક્ષિણે॥ ૪૨॥
રાજેન્દ્રાય નમસ્તુભ્યં જાનકીપતયે હરે ।
તારકબ્રહ્મણે તુભ્યં નમો રાજીવલોચન॥ ૪૩॥
રામાય રામચન્દ્રાય વરેણ્યાય સુખાત્મને ।
વિશ્વામિત્રપ્રિયાયેદં નમઃ ખરવિદારિણે॥ ૪૪॥
પ્રસીદ દેવદેવેશ ભક્તાનામભયપ્રદ ।
રક્ષ માં કરુણાસિન્ધો રામચન્દ્ર નમોઽસ્તુ તે॥ ૪૫॥
રક્ષ માં વેદવચસામપ્યગોચર રાઘવ ।
પાહિ માં કૃપયા રામ શરણં ત્વામુપૈમ્યહમ્॥ ૪૬॥
રઘુવીર મહામોહમપાકુરુ મમાધુના ।
સ્નાને ચાચમને ભુક્તો જાગ્રત્સ્વપ્નસુષુપ્તિષુ॥ ૪૭॥
સર્વાવસ્થાસુ સર્વત્ર પાહિ માં રઘુનન્દન ।
મહિમાનં તવ સ્તોતું કઃ સમર્થો જગત્ત્રયે॥ ૪૮॥
ત્વમેવ ત્વન્મહત્ત્વં વૈ જાનાસિ રઘુનન્દન॥
ઇતિ શ્રીસ્કન્દપુરાણે બ્રહ્મખણ્ડે સેતુખણ્ડે ષટ્ચત્વારિંશા  - ધ્યાયાન્તર્ગતં

હનુમત્કૃતં શ્રીરામસ્તોત્રં સમાપ્તમ્ ।
સ્કન્દપુરાણ । બ્રાહ્મખણ્ડ । સેતુખણ્ડ । અધ્યાય ૪૬/૩૧-૪૮॥

